
M123: Kalendernoten, Windberger

2r,1 dirre mânôt ne hât volle zale neweder dere tage . noch dere lunae nihwan
2r,2 ie an deme vierden jâre . daz heizet in diutischen schaltjâr . sô hât er eines
2r,3 tages mêre . unde volle lunam . daz ist tricesima . daz die ôsteren an ire

antreite
2r,4 iht gewenchen .

3r,1 ir sulet merken daz dirre
3r,2 mânôt eigenlîchen unde sunderlîchen
3r,3 heizet ôstermânôt
3r,4 vone diu daz die ôsteren iemer
3r,5 âne si vruo oder spæte werden
3r,6 allerjæriclîche dâr inne
3r,7 koment . noch ze wâre ander
3r,8 marc die ôsteren necheinez habent
3r,9 nihwan daz volmæne
3r,10 aprilis . sô sint dere juden ôstere .
3r,11 sweliches tages diu quarta
3r,12 decima luna widervert .
3r,13 daz ist sô der schime vierzehen
3r,14 tage alt wirdet . des âbendes
3r,15 opferent si daz lamp . unde
3r,16 ezzent iz . des anderes tages
3r,17 sô diu luna quinta decima ist .
3r,18 unde sô die wochen begênt
3r,19 si mit derbem brôte die ôstertulte .
3r,20 sô ist abe unser ôstermarc
3r,21 diu selbe quarta decima
3r,22 luna . daz ist alsô ich êr sprach
3r,23 sô des mânen schime vierzehen
3r,24 tage alt ist . daz ist daz volmæne .
3r,25 von dere lunae des næhesten
3r,26 sunnentages dulten
3r,27 wir kristene unseren ôstertac .
3r,28 unde merket . obe diu
3r,29 quarta decima luna eines sunnentages
3r,30 kumet . sô haben wir bluompalmosteren .
3r,31 des næhesten sunnentages
3r,32 dâ nâch vîren wir den

3r,33 urstendetac . unde erwehset uns dannen diu luna etewenne unze an
vicesimam primam .

